Уроклы технологической карта
Дышетӥсь сярысь (ФИО) Перевощикова Ирина Михайловна

Предмет   удмурт кыл     Класс    2   УМК   «Ӟеч-а, бур-а, удмурт кыл!»

Уроклэн типез: выль тодон-валан басьтон урок

Оборудование: электрон кабен учебник, проектор, экран, компьютер, выль темаен герӟаськем кылъёс (гожтэмын А4 бумагалэн ӝыныяз), бумагалэсь мунеос, мунеослы  бумагалэсь дӥсь.

Дыр: 45 мин.

Дышетскисьёс ужало: фронтально, парен, туркымен.

Уроклэн темаез «Вожодыр»

Пуктэм азьмугъёс: пиналъёслы удмурт калыклэн «Вожодыр» сям-йылол сярысь тодон-валан сётон, туркымен но парен ужаны быгатонлыкъёссэс азинтон, дышетскисьёс азьын пуктэм ужпумъёсын тодматон, кыл волятон бордын ужан.

Ужъемышъёс: 
Асмуртъем: урокъя мылкыдзэс шараяло, удмурт калыклэн «Вожодыр» сям-йылолэныз тунсыкъясько.

Метапредметной: 
Регулятивной УУД: 
дышетӥсен ӵош уроклы азьмугъёс пукто, ужан радзэс чаклало, асьсэлэн но эшъёссылэн ужзылы дунъет сёто.
Познавательной УУД: 
Текстысь кулэ ивортодэт утчало но шедьто, тодэмзэс кроссворд пыр но верос пыр возьмато,ӵошато, огъянъёс лэсьто.
Коммуникативной УУД: 
асьсэлэсь малпанзэс шара верало, туркымен но парен тупаса, ог-огзэс кылзыса ужало, сётэм материалэз огъяны но ивортодэтэн ужаны дышетско, юанъёслы валэктон сётыны тыршо.

Предметной: удмурт калыклэн «Вожодыр» сям-йылолэз сярысь тодон-валан люкало, текстэн ужало но юанъёслы валэктон сётыны тыршо.



	Уроклэн этапъёсыз
	Марлы дышетоно
	Дышетисьлэн ужпӧрыз
	Дышетскисьлэн ужпӧрыз
	Методъёс, приёмъёс, формаос 

	I. Ужпумо югдур кылдытон но уроклы азьмугъёс пуктон 
(8 мин.)
	Ужаны дась луыны быгатонлык.
Муг пуктыны .

	Нылпиослэсь кылбурзэс кылзэ.





Зечбуръяське.
- Ӟечбуресь! Ӟечбуресь, нылъёс! Ӟечбуресь, пиос!
Юанъёс сётъя:
-Кыӵе  тынад  туннэ мылкыдыд?
- Кыӵе туннэ куазь?
- Кин туннэ дежурной? Кыӵе туннэ число но нунал? 

Ортчытэ речевой разминка. 
-Туж ик кемалась ӧвӧл ортчиз Выль ар праздник. Асьмеос дышетӥмы кырӟан. Ойдолэ со кырӟанэз тодамы ваёмы. Куарадэс зол поттыса кырӟалэ.
Усьтӥське электрон кабен учебник 
(1-тӥ урок, 4 бам, 3-тӥ уж).
- Выль ар ортчем бере, 7-тӥ толшорысен кутско аспӧртэмлыко нуналъёс. Кин тодэ, кыӵе со нуналъёс? Кызьы нимаське со дыр?
Юрттэ дышетскисьёслы азьмугез шараян.
-Озьыен, кызьы тӥ малпаськиськоды, мар сярысь туннэ асьмеос вераськом?
-Нош кыӵе ужпумъёс пуктом?
-Вожодыр сярысь тодон-валанмес муромытом.
-Тодомы, кӧня нунал кыстӥське вожодыр.
-Маин аспӧртэмлыко луо та нуналъёс?

	Кылбур верало.
Жингыртэ ни, жингыртэ
Ваньзэ, ваньзэ дыртытэ.
Чингыли ини ӧте,
Нылпиез школа вите!

Зечбуръясько. Ужаны дась луэмзэс возьмато.
-Ӟечбуресь!
Юанъёслы валэктон сёто.
-Мынам мылкыды умой.
- Куазь туннэ шуныт, тӧло, пилемо…
-Мон туннэ дежурной. Верало числоез но нуналэз.


Кырӟало Выль ар кырӟанэз «Тэльын вордскиз пичи вож кыз, тэльын ик со будӥз…»



Дышетӥсьлэн юанъёсызлы валэктон сётыны тыршо:
-Вожодыр.


-Вожодыр сярысь.
Дышетӥсен ӵош уроклэсь ужпумъёссэ верало.
-Вожодыр сярысь тодон-валанмес муромытом.
-Тодомы, кӧня нунал кыстӥське вожодыр.
-Маин аспӧртэмлыко луо та нуналъёс?

	
Кылбур лыдӟон,

Кырӟан кырӟан

	II. Уроклэн пуштросэзъя ужан.  
(10 мин.) 

	Вераськонзэс  волятон, юанъёс сетъяны быготон, малпамдэ вераны быгатон, 
	Электрон кабен учебникен ужан 
(5-тӥ урок, 11 бам, 1-тӥ уж.  )
Дэмла вожодыр сярысь текст лыдӟыны.

Текстэн ужан.

-Озьыен, туннэ асьмеос вераськиськом вожодыр сярысь. Али лыдӟомы текст, собере сое ӟуч кылэ берыктом но тыршомы юанъёслы валэктон сётыны.
-Нош тӥледлы капчигес мед луоз шуыса текстэз ӟуч кылэ берыктыны, ойдолэ выль кылъёсын тодматском.
(14 бам)
Выль кылъёсты шара лыдӟе.
-Ӟечокъёс! Нош та кылъёс йырады мед кылёзы шуыса, ойдолэ та кылъёсын кылтэчетъёс кылдытом. 
(Сегодня святки, забавный мальчик, старые варежки)
Текстэз ӟуч кылэ берыкто.
-Апок асьмелы юанъёс дасям. Ойдолэ соослы валэктон сётыны тыршом но учком, сак-а тӥ лыдӟиды текстэз?





	


Дышетӥсен ӵош хорен текстэз лыдӟо.









Дышетӥсь сьӧры выль кылъёсты шара лыдӟо.
Выль кылъёслэсь кылтэчетъёс кылдытыны тыршо.
(Туннэ вожодыр, тумошо пияш, вуж пӧзь)

Дышетӥсен ӵош текстэз ӟуч кылэ берыкто.
Юанъёслы текстысь валэктон утчало но верало.



	Электрон кабен учебникен ужан.


Хорен лыдӟиськон, кылтэчетъёс кылдытон, юанъёслы валэктон сётон

	III. Отрчем темаез юнматон. 
(20 мин.)

	Ортчем темая вераськыны быгатон, ас малпамдэ шара веран, мадиськон кылдытон.

	Электрон кабен учебникен ужан.

Суредъя вераськон (12-тӥ бам, 3-тӥ уж) 

-Пиналъёс, ойдолэ тодамы ваёмы, кинъёс та таӵе? Кызьы соослэн нимъёссы?
-Мар соос вылын дӥсямын?



-Мар сярысь меда соос верасько?
Туж умой, ӟечокъёс!

Парен ужан. Электрон кабен учебникен ужан  (13-тӥ бам, 4-тӥ уж)
Кык люкетъёсты герӟаса, вожодыр сярысь шонер предложениос кылдытон. 
 
Туркымен ужан.
Дышетӥсь пиналъёсты  люке 4 туркымлы. Котькуд туркымлы сётӥське конверт. Пушказ бумага мунё но солы дӥсь. Нылпиос кулэ вераны кин со но мае со дӥсяз. 
-Озьыен, котькуд туркымлэн вань бумагалэсь мунёез. Со луоз пӧртмаськись. Тӥляд сое дӥсяно. 
Нылпиос туж медаз тулкымъяське шуыса,
доска вылын клише дасямын, дышетскисьёс отчы учкыса вераны быгатозы:
1.Та пӧртмаськись.
2. Со йыраз…
3.Вылаз дӥсяз…
4.Кияз…
5.Пыдаз …
Котькуд нылпи вераськем бере, сое дунъяло нылпиос но дышетӥсь.

-Нош али шутэтскон дыр вуиз. Ойдолэ физкультминутка лэсьтом.

Кыкез нылпи потэ но возьматэ физкультминутка, мукетъёсыз соос шоры учкыса лэсьто.

Одӥг сяська, кык сяська,
Ӵушъялъёс, ӵушъялъёс, 
Шерылӥзы, шерылӥзы,
Качыос, качыос.
Тэтчаллязы,  тэтчаллязы, 
Лудкечъёс, лудкечъёс,
Ну-ко, ваньмы, ну-ко ӵош,
Нылъёс, пиос.


Доска доры потса йыртӥянэн ужан. 
Дышетӥсь лыдӟе юан, нош пиналъёс ӝог тыршо тупась кыл шедьтыны.

Электрон кабен учебникен ужан «Юнматы тодон-быгатондэ» люкетэныз.
-Нош али асьмеос экером тодон-валандэс но тодом, сак-а тӥ кылзӥды урокын. Мар кылиз йырады?
                                 
	

Суредъя верасько. Дышетӥсьлэн юанъёсызлы валэктон сётыны тыршо.
-Та Люгыкай но Люгыкайлэн ӵужанаез.

-Лыгыкай вылын дӥсямын ӵуж кофта, пыдаз кутчамын гын сапег. Ӵужанай вылын – вож дэрем, лыз пыдвыл но льӧль кышет.
-Соос верасько, дыр, вожодыр сярысь.


Парен ужало.

Шонер предложениос кылдытыны тыршо.


Туркымен ужало.
Мунёзэс дӥсяло. Пӧртмаськисьсы сярысь вераны дасясько.
Котькуд туркымысь одӥгез нылпи доска доры потса вераське.

1.Та пӧртмаськись.
2.Со йыраз керттӥз кышет (изьыяз изьы)
3.Вылаз дӥсяз дэрем.
4.Кияз понӥз позь.
5. Пыдаз кутчаз гын сапег.







Сак кылзо но дунъяло.


Физкультминутка лэсьтын султо.















Доска доры потса йыртӥянэн ужало.
Кин тодэ, со потэ.


Нылпиос оген-оген пото доска доры но ужало ноутбукен, электрон кабен учебниклэн «Юнматы тодон-валандэс» люкетэныз. Мукетъёсыз нылпиос эскеро но дунъяло, ас мылкыдзэс шараяло.


	Электрон кабен учебникен ужан,
суредъя вераськон
парен ужан, туркымен ужан,
клише вылэ пыкиськыса текст кылдытон,
физкульминутка лэсьтон, йыртӥянэн ужан, физкультминутка


	IV. Рефлексия. Гуртэ уж сётон.
(7 мин.)
	Эшез дунъян, ассэс дунъян.
Кылзиськыны быгатон

	-Озьыен, мар сярысь асьмеос туннэ вераським? 
- Кӧня нунал кыстӥське вожодыр?
-Маин аспӧртэмлыко луо та нуналъёс?

Доска дорын вож, ӵуж но горд  круг лякемын. Пиналъёс кулэ султыны со круг доры, кызьы соос асьсэзыз дунъяло.
Дышетӥсь вера, кинлэн ужамез туннэ солы тужгес но яраз.
-Нош али урокмы быриз. Ваньдылы бадӟым тау. Ӟеч луэ!
	Юанъёслы ас мылкыдзэс верало, валэктон сёто.



Султо сыӵе буёло круг доры, кызьы соос асьсэзыз дунъяло.






	Вераськон, дунъян.

